
  2013ko urria Nafarroako edizioa   

KAPITAL SOZIALA

Etikum guztietan  bezala  Fiarek  Nafarroan  hitzartuta  duen  kapital  eta  bazkide  kopuruaren  inguruko
informazio  eguneratua  aurkeztuko  dizuegu.  Ez  zaitezte  harritu  sozietate  kapitala  batzeko  kanpainak
berean dirauela ikustean, proiektu honek etengabe bilatzen baitu bazkide berrien harpidetzea. Bazkideak
dira  proiektuaren oinarri soziala,  hiritarren esku jarritako bankua leloak
ongi adierazten duen bezala.

2013/09/30an, Nafarroan osotara bildutako kapital soziala 631.102 €koa
da, 451 pertsona fisikok,  33 entitatek eta 5 udalek gorpuztu dutelarik.
Jarraian  dituzuen  grafikoetan,  kapital  sozialaren  garapena  ikusi
dezakezue, kanpaina abian jarri zenetik gaur egunera arte (eurotan eta
bazkide kopuruan):

 

Ohi bezala, hementxe ikus ditzakezue datu eguneratuak: http://www.economiasolidaria.org/fiarenavarra 

AURREZKIA ETA FINANTZAZIOA

Aurrezki  eta  mailegatutako  diruari  dagokionez,  Fiarek  37.288.928 euro  bildu  ditu  irailaren  1-era  arte,
horietarik  3.879.723€  aurreztaile nafarrei dagozkielarik. Era berean,  33.578.103 euro proiektu ezberdinak
finantzatzeko  mailegaturik  daude,   horietarik  2.144.500€k   gure  lurraldean  finkatutako  14  proiektu
finantzatu dituztelarik. 2013an, hurrengo entitateen maileguek bizirik jarraitzen dute: Elkarte Fundazioa,
Traperos de Emaus, Casa Mari Cruz, Josenea, Bioklima Nature eta Mikrofides. Hauei  tramitean dagoen
mailegu berri bat gehitu behar zaie. Eskaturiko diru kopurua txikia denean eta bermerik ez dutenean, REAS
elkarteak kudeatzen dituen mailegu solidarioak martxan jartzen dira.



NOLA DOA INTEGRAZIO PROZESUA?

Aurtengoa  bereziki  urte  esanguratsua  izan  da
integrazio  prozesuaren  alde  tekniko  eta  legalari
dagokionez.2012-an, herrialde bakoitzeko batzarrek
proiektu politikoa jo zuten ontzat, eta 2013-ko lanak
estatu osoan Fiare-Banca Eticaren filiala zabaltzeko
urratsak ematera bideratu dira.   Urtearen bigarren
hiruhilekoan,  Banco Popolare Eticak Italiako Banku
Zentralaren ohizko inspekzio bat jaso zuen, horrek
barne  kontuei  eta  integrazio  proposamenari
buruzko onespena eman arren, filialaren irekieraren
erabakian  4  hilabeteko  geldialdi  administratiboa
eragin  zuelarik.Alabaina,  gaur  egun  esku  artean
ditugun  txosten  eta  ondorio  guztien  arabera
2014-ko lehen seihilekoan zabalduko da Fiare Arean
bankua.  

Maila  soziopolitikoan  aurrerapenak  ikusgarriagoak
izan  dira.  Urrian  Banca  Eticaren  tokiko  taldeen
(GIT-en)  koordinatzaileen  kongresura  jo  zen,
kooperatibaren beste lau Areetako 60 pertsonekin
batera Fiare  Areako  5ordezkari  bertaratu  zirelarik.
Halaber,  Fiare  Areako  lehen  jardunaldiak  antolatu
ziren  Bilbon  Talde  Lokal  guztietako
ordezkaritzarekin.  Abenduan  egingo  da  Banku
Etikoaren  urteroko  topaketa  eta  Fiare  Areako  10
lagunek parte hartuko dute.

Hala,  2014-ko  Fiare  Areako  batzar  nagusia,
martxoaren 29an, Bartzelonan izango dela aurreratu
daiteke.

FIARE AREAKO LEHEN TOPAKETA

Pasa berri diren urriaren 19 eta 20an, Estatuan Fiare
osatzen  duten  tokiko  talde  edo  GIT  (grupo  de
integración  territorial)  ezberdinetako  ordezkariak
elkartu  ziren  Bilbon.  Parte  hartzea  giltzarria  den
proiektu  bat  izanik,  gisa  horretako  topaketek
aberastasun itzela  eransten diote  Banku Etikoaren
eraikuntza eta garapenari.  

70  lagunetik  gora  bildu  ziren  lan-giro  ederrean,
bilerak  GIT-etako  koordinatzaile  eta  Batzorde
Etikoko  kideen  artean  izan  zirelarik.  Bestalde,
edozein GIT edo Talde Lokaletako kideei irekitako bi
lan  talde  atondu  ziren.  Lehenbizikoak  kooperatiba
egitura berriaren markoan garapen etiko eta soziala
kokatzea  izan  zuen  xede,  bigarrenak  proiektuak
jarraitu beharreko komunikazio estrategian sakondu
zuelarik.  

Nafarroako GIT-etik hiru lagunek hartu zuten parte.
Beste behin ere, lurralde egitate ezberdinak hobeto
ezagutzeko eta talde ezberdinetan jasotako ekarpen
oparoekin  aberasteko  parada  izan  zuten.
Azpimarratu behar da 70 parte-hartzaileak genero,
adin,  eta  jatorri  ezberdinetakoak  izanik,  oso  talde
anitza osatzen zutela.

Nafarroako Fiareko batzarra

